
				এই পাতাটির মুদ্রণ সংশোধন করা প্রয়োজন। 
তৃতীয় পরিচ্ছেদ MONS)
বিজয়ী দারুণ বৈধব্যদশা প্রাপ্ত হইয়া তাঁহার স্নেহ ও পরিবারপরিজনের আদর-যত্নের মধ্যে নিরাপদে প্রতিষ্ঠিত হইলেন, ইহাতে র্তাহার। প্ৰাণে যে গভীর তৃপ্তি জন্মিল, তাহার কিছু কিছু সেই গভীর আকৃতিতেও লক্ষ্য করিতে পারা গেল। বিজয়া নশিপুরে প্রতিষ্ঠিত হইবামাত্ৰ গৃহিণী তাহার হস্তে ভাড়ারের চাবিগুলি দিয়া তঁহাকে এক প্রকার সংসারের কত্রী করিয়া দিলেন। তিনি সেই ভার যথাসাধ্য বহন করিতে লাগিলেন।
বিজয়া গৃহের কত্রী হওয়াতে দাসীদ্বয়, বিধবা চতুষ্টয় ও বধূগণ, সকলেরই অন্নাধিক কাজ বাড়িয়া গেল। পরিষ্কারপরিচ্ছন্নতা ও শৃঙ্খলার দিকে তাহার অতিশয় দৃষ্টি । গৃঙ্গে বা প্রাঙ্গণে বা কোনও লুক্কায়িত কোণে, কোন স্থানেই, একটু মলিন দ্রব্য পড়িয়া থাকিবার যো নাই ; তাহা হইলেই দাসীদ্বয়কে তিরস্কার সহা করিতে হয়। বধূগণ নিজ নিজ গৃহ অপরিষ্কার বা বিশৃঙ্খল করিয়া রাখিতে পারেন না ; রাখিলেই দেখিতে পান যে বিজয়া নিজে তাহদের গৃহ পরিষ্কার করিতেছেন ও জিনিষ পত্ৰ গুছাইতেছেন। তখন তাহারা ছুটয়া আসিয়া তাহার হস্ত হইতে ব্যাটাগাছি কি কাপড় খানি কাড়িয়া লইতে পথ পান না । পূৰ্ব্বে সংসারের কাজকৰ্ম্মের শৃঙ্খলা ছিল না ; কে কি করবে, তাহার ঠিক থাকিত না ; “তরকারিগুলো কুটে দেওনা গো, মাছটা কুটে দেওনা গো”, করিতে করিতে একজন বধু গিয়া কুটিতে বসিলেন ; এইরূপে কাজ চলিত। ফল এই হইয়াছিল, কোন কাজ সময়ে হইত না। বিজয়া সে নিয়ম রহিত করিলেন। রন্ধন, মাছতরকারি কোটা, ছেলেদের প্রাতরাশ প্ৰস্তুত করা, প্রভৃতি সমুদায় কাৰ্য্যের ভার এক এক জনকে ভাগ করিয়া দিলেন ; এবং নিজে সকলের সঙ্গে থাকিয়া খাটিতে লাগিলেন। যেন কলের মত সমুদায় কাজ চলিতে লাগিল। . অবশ্য বিজয়ার পরিশ্রমটা কিছু গুরুতর হইতে লাগিল । ২. কিন্তু তিনি হৃষ্ট-চিত্তে সে শ্রম বহন করিতে লাগিলেন।

